
Kudeaketa Plana 

 



Sarrera 
 

Gipuzkoako Foru Aldundiaren 2024-2027 Plan Estrategiko Nagusian jasota dago Aldundiak bi 

helburu nagusi dituela euskara indarberritzeari begira: 

; Gizarte mailan, euskara bizitzako arlo guztietan lehentasunez erabiltzea (2.5 helburua) 

; Erakunde mailan, Aldundiaren jarduera euskaratik eta euskaraz izatea (2. zeharkako politika) 

Zeharkako politika horren funtsa hau da: “Foru Aldundia gipuzkoarren erakunde publikoa den 

horretan lidergoa eta eredugarritasuna zor du. Horregatik, jarduera euskaraz izatetik haratago doan 

aldarria gordetzen du zeharkako politika honek. Horrela, anbizioz, euskara bera ardatz dela jardun 

eta ekingo du Foru Aldundiak”. 

Anbizio horri edukia eta forma emateko, eta Euskal Sektore Publikoan euskararen erabilera 

normalizatzeko 19/2024 Dekretuak dioenari jarraituz, Gipuzkoako Foru Aldundiak hiru erabaki hartu 

ditu: 

Lehendabizikoa, 2024ko martxoaren 26ko bilkuran Diputatuen Kontseiluak onetsitako Gipuzkoako 

Foru Aldundiaren Euskararen Erabilera Plana 2023-2027 da. Planak herritarren hizkuntza 

eskubideak eta hizkuntza berdintasuna lortzea du helburu eta horretarako administrazioak eredu eta 

erreferentziazko gune izan beharra baieztatzen du. Planak bederatzi arlo lantzen ditu eta lidergoa, 

euskararen kudeaketa orokorra, hizkuntza klausulak eta sortze hizkuntza jotzen ditu lehentasuntzat. 

Bigarrena, Diputatuen Kontseiluak 2024ko uztailaren 30ean egindako bilkuran onetsitako 

Gipuzkoako Foru Aldundiko departamentuen eta haren foru organismo autonomoen hizkuntza 

irizpideei eta kudeaketa planei buruzko jarraibideak dira. Erabaki horrek indarrean jarri ditu berriro 

2018an, 2018-2022 aldirako, onetsitako hizkuntza irizpideak1. 

Eta horren haritik, hirugarrena, hau da, Aldundiak onetsitako Euskararen Erabilera Plana garatzeko 

Departamentu bakoitzaren Kudeaketa Plana, kasu honetan GFAren Euskararen Erabilera Plana 

Diputatu Nagusiaren Alorrean garatzeko Kudeaketa Plana 2024-2027, esku artean duzun hau, hain 

zuzen ere. Modu honetara, Aldundiaren jarduera euskaratik eta euskaraz izateko Plan Estrategiko 

Nagusian onetsitako zeharkako politika praktikara eramateko neurriak bideratuko dira. 

 

 

 
1 GAO, 2018/08/03 



Saiakera hau, Aldundiko 10 departamentuak, bakoitzak bere berezitasunekin, barne hartzen dituen 

eta helburu partekatu batean lerratzen dituen saiakera planifikatu hau, seguruenik orain arteko 

handiena da, euskararen erabilera kudeaketa orokorrean txertatuz eta lidergo politikoan eta 

teknikoan oinarrituz. 

Diputatu Nagusiaren Alorreko behin-behineko Kudeaketa Plana da hau eta hurrengo lau atalei 

buruzko proposamena jasotzen du:  

 

1. LAN PROGRAMA 

Diseinu-faserako osatutako Talde Eragileak proposatutako Diputatuaren Nagusiaren 
Alorreko  Lan Programa aurkezten da,  eta zehazten du, zer ekintza egingo diren, zein 
izango diren ekintza horien arduradun eta hartzaileak,  eta zein gauzatze-epeak.  

 
 

2. EUSKARAZKO ADMINISTRAZIO ATALAK 

Aldundiaren Euskararen Erabilera Planaren arabera eta 19/2024 Dekretuak 17.6 
artikuluan jasotakoari jarraituz, Gipuzkoako Foru Aldundiko Departamentuek Euskarazko 
Administrazio Atalak izendatuko dituzte, hain zuzen ere haien eginkizunak nagusiki 
euskaraz beteko dituztenak.  Euskarazko Administrazio Atal izateko baldintza objektiboak 
betetzen dituzten Diputatu Nagusiaren Alorreko zerbitzuak zein diren jaso da dokumentu 
honen bigarren atalean, zerbitzu horiek  Euskarazko Administrazio Atal bihur daitezen 
prozesu bat abian jartzeko. 

 
 
3. TALDE ERAGILEA  

Kudeaketa Plana garatu ahal izateko, inplementazio-faserako Departamentu mailako  
Talde Eragilea osatuko da. Hizkuntza Berdintasunerako Zuzendaritzaren laguntzarekin, 
Talde Eragile horrek hartuko du dokumentu honetan jasotako ekintzak gauzatzeko 
gidaritza, koordinazioa eta jarraipen teknikoa egiteko eginkizuna. 

 
 

4. JARRAIPEN SISTEMA 

Kudeaketa Planaren jarraipena egiteko aurreikusitako adierazle-motak eta prozedura zein 
izango diren jaso da.   

 



1. Lan Programa 
 

1.1. Prozesua 
 

TALDE  ERAGILEA 

Berariaz Diputatu Nagusiaren Alorreko Kudeaketa Plana diseinatzeko, Zuzendaritza guztietako eta 

Idazkaritza Teknikoko ordezkariez osatutako Talde Eragileak diseinatu du Lan Programa.  2024ko 

irailetik 2025eko urtarrilera, bi orduko 5 saio egin ditu Talde Eragileak Lan Programa diseinatzeko eta 

zehaztu egin du, zer ekintza egin, zein izango diren ekintza horien arduradun eta hartzaileak,  eta zein 

gauzatze-epeak. 

 

DISEINU-FASEA ANTOLATZEKO EGITURA 

Lan Programa diseinatzeko Talde Eragileak egindako saioetan,  Eusko Jaurlaritzak proposatutako 

KEMEN markoak ezartzen dituen arloen araberako egitura jarraitu da. Horrez gain, arlo bakoitzerako 

Aldundiaren Euskara Planak 2023-2027 epealdirako dituen helburu estrategikoak ere kontuan hartu 

dira. 

— KEMEN  markoa (Kudeaketa eta Erabilera Markoa Euskararen Normalizaziorako): 

bi eremu nagusi eta 13 arlo dituen egitura du.   

1. Eremua: KUDEAKETA 2. Eremua: ERABILERA 

A
rl

oa
k 

EUSKARAREN KUDEAKETA 
OROKORRA 

A
rd

at
za

k 

Zerbitzu-hizkuntza 

A
rl

oa
k 

IRUDIA 

LIDERGOA 
HERRITARREKIKO 
HARREMANAK 

LANGILEAK 

Lan-hizkuntza 

BARNE-HARREMANAK 

GAITASUNA KANPO-HARREMANAK 

EUSKARAREN ERABILERA 
SUSTATZEKO ESTRATEGIA PRESTAKUNTZA 

HIZKUNTZA-KLAUSULAK 
BALIABIDE INFORMATIKOAK 

SORTZE-HIZKUNTZA 

 

 

— Helburu estrategikoak: Aldundiaren Euskara Planeko helburu estrategiko bakoitzarekin 

Alorrak zer lotura duen landu du Talde Eragileak, Alorrari dagozkion hobekuntza neurriak 

proposatzeko. 

 



INPLEMENTAZIO-FASEA ANTOLATZEKO EGITURA  

Diseinu fasean KEMEN markoko arloei eta helburu estrategikoei jarraiki definitutako ekintzak, 

inplementazio-fasea planifikatzeko erabilgarriagoa izango den egitura berri bati jarraiki antolatu dira. 

Egitura berri horretan, batetik,  kudeaketa eremuaren arabera, 4 ekintza-multzo nagusiagotan bildu 

dira ekintzak; zehazki hurrengoak: 

 

1 2 3 4 
Arduradunen lidergoa, 
langileak informatu eta 
inplementazio-faserako 

baliabideak antolatu. 

Euskaraz egin 
daitekeena zer den 

identifikatu, eta 
euskaraz egiteko 

urratsak adostu eta 
egitera bideratutako 

ekintzak. 

Kontratu eta 
dirulaguntzetako 

hizkuntza klausulak eta 
jarraipena. 

Herritarrekiko 
harremanak eta kanpo 

harremanak, beste 
erakunde publikoekin 

eta entitate pribatuekin. 

 

Eta bestetik, zer ezaugarritako egitekoak diren aztertuta, ekintza-motaren araberako sailkapena ere 

erabili da: 

1 2 3 4 
KOORDINAZIO ETA 

JARRAIPENEKO 
ZEREGINAK 

LANGILEAK 
INFORMATZEKO 

ZEREGINAK 

 

EUSKARAREN 
ERABILERAN 

AURRERABIDEA 
EKARRIKO DUTEN 

HOBEKUNTZA AUKERAK 
IDENTIFIKATU, ADOSTU 

ETA  PLANIFIKATZEKO 
NEURRIAK 

INPLEMENTAZIOA 
ESKATZEN DUTEN 

URRATSAK.  

 

 

 

 

 

 

 



Alorreko Lan Programaren ekintza kopurua jaso da hurrengo taulan, kasu honetan,  eragin arloaren 

araberako multzoen eta ekintza-motaren arabera.  

Ekintza-multzoa 

Ekintza-motak 

KOORDINAZIOA, 
JARRAIPENA 

INFORMATU 

 

HOBEKUNTZA 
AUKERAK 
AZTERTU 

INPLEME-
NTATU 

 

GUZTIRA 

1. Arduradunen lidergoa, 
baliabideak antolatu, 
langileak informatu 

5 6 2 9 22 

2. Euskaraz egin 
daitekeena identifikatu, 
eta euskara egiteko 
urratsak adostu eta egin 

  1 9 10 

3. Kontratatuak eta 
dirulaguntzak   4 5 9 

4. Herritarrak eta kanpo 
harremanak    11 11 

GUZTIRA 5 6 7 34 52 

 

 

 

 
 

 

 

 

 

 

 

 

 

 



1.2. Lan Programa 

Inplementazio-fasea antolatzeko eraikitako egiturari jarraiki aurkezten da jarraian Diputatu Nagusia 

Alorraren Lan Programa. 

Kudeaketa Planaren egikaritze-fasea antolatzeko ekintza-blokeak 

1 Arduradunak, baliabideak antolatu eta langileak informatu 

 

Ekintza-mota Ekintza 

KOORDI- 
NAZIOA ETA 

ANTO-LAKETA 

INFOR-
MAZIOA 

EMAN 

INFORMAZIOA 
JASO, 

HOBEKUNTZA 
AUKERAK 

AZTERTU ETA  
ADOSTU 

INPLEMEN-
TAZIOA ETA 
JARRAIPEN

A 

Zk. Deskribapena KEMEN 
arloa 

Eragileak Epeak 

Arduradunak Hartzaileak 
2024 
2025 

2026
2027 

X    1 

Arduradunek Kudeaketa Planaren 
diseinuan, garapenean eta jarraipenean 
partea hartzea X maiztasunez egindako 
bileretan, delegatu gabe.  

LIDERGOA Zuzendariak 
eta ZB 

Zuzenda-
riak eta 

ZB 
✓  

   X 2 
Lidergoa bermatzeko adierazleak 
ezarri. Adibidez, talde eragileko bileren 
osaera eta asistentzia (delegatu gabe…) 

LIDERGOA Talde eragilea 
Ardura-

dunak eta 
langileak 

✓  

  X  3 

Arduradun politiko eta teknikoek beren 
lan hizkuntza, bai ahoz eta bai idatziz, 
euskara izango dela erabaki eta 
zerbitzuko langileak ere horretara 
bultzatu, betiere irizpide eta jarraibide 
zehatzak elkarrekin adostuta  

LIDERGOA Arduradunak Langileak ✓  

   X 4 

Hizkuntza Kudeaketa Plana 
asteroko/hamabosteroko… dinamikara 
eramatea, xirimiri efektua bermatze 
aldera 

LIDERGOA ZB Langileak ✓  

   X 5 

Liderrei zuzendutako eduki 
soziolinguistikoa duten ikastaroak 
aldian behin egitea. Zuzendariek ere 
ikastaro horietan parte hartzea, azken 
batean, maila teknikoa maila politikoaren 
menpe dagoelako. 

LIDERGOA Zuzendariak 
eta ZB 

Zuzenda-
riak eta ZB ✓  

X    6 

Talde Eragilea beste hainbat 
pertsonengana zabaltzea: 
euskararengandik hurbilago egon 
daitezkeen pertsonengana 

KUDEAKETA 

Zuzendariak, 
eta 

zerbitzubu-
ruak 

Dptuko 
langileak ✓  

   X 7 
Talde Eragileak hartzen dituen 
erabakien legitimitatea bermatzeko 
tresnak ezarri. 

KUDEAKETA HBZN Erakundea ✓  

X    8 

Pertsona euskaltzaleak identifikatu eta 
saretzea. Saretze horretan pertsona 
horiek zein rol izango duten zehaztea edo 
helburuak finkatzea. (Zaindari izatea…)  

LIDERGOA ZB eta HBZN 
Pertsona 

euskaltza-
leak 

✓  

 

 

 

 



Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIOA 
JASO, 

HOBEKUNTZA 
AUKERAK 

AZTERTU ETA  
ADOSTU 

INPLEMEN-
TAZIOA ETA 

JARRAIPE-NA 
Zk. Deskribapena 

KEMEN 
arloa 

Eragileak Epeak 

Arduradunak Hartzaileak 
2024 
2025 

2026
2027 

X    9 
HBZNk zentralitatea irabaz dezan, 
aholku batzorde moduko bat sortzea 
politika sektorialekin 

KUDEAKETA Zuzendariak 
Erakundea eta 

langileak ✓  

X    10 

Euskara zehar lerro modura lantzeko 
zeharkako gune zentralik ez dagoenez, 
GFAko Plan Estrategikoko 7. lan 
mahaiari proposatu ea rol hori bere 
gain hartzea posible den.  

KUDEAKETA Zuzendariak Erakundea ✓ 
 

  X  11 

Aldundiaren Plan Estrategikoko lan 
mahai sektorialetan 
departamentuarekin lotuta landuko 
diren trakzio proiektuen hizkuntza 
inpaktua aztertu. 

KUDEAKETA 
Talde eragilea, 

Zuzendariak 
Talde eragilea ✓ 

 

 X  X 12 

Arduradunek hizkuntza harrera 
protokoloa zabaldu, azaldu eta betearazi 
zuzendaritza eta zerbitzuko langile guztiei 
eta, bereziki, sartzen diren berriei.  

LIDERGOA Arduradunak Langileak ✓ 
 

 X   13 
Harrera protokolo sinplea eta zuzena 
osatu eta langile berriei aurkeztu.  LANGILEAK HBZN eta ZB 

Langile 
berriak ✓  

   X 14 
Hizkuntza harrera protokoloari bere 
lekua egin harrera orokorrean, bestela 
diluituta gelditzeko arriskua baitago. 

LANGILEAK Arduradunak 
Langile 
berriak ✓  

   X 15 

Harrera protokoloan esaten direnak 
denborarekin ez "ahazteko", euskarri 
fisikoak egin eta lantokietan jarri 
zeregin garrantzitsuenak zein diren 
gogoraraziz. 

LANGILEAK HBZN Langile 
berriak ✓ 

 

 X   16 

Hizkuntza irizpideen zabalkundea 
egin (bai euskarazko administrazio 
ataletakoa, baita elebidunena ere), ez 
soilik langile berriei, baita lehenagotik 
lanean ari direnei ere, hizkuntzaren 
ardura denena baita. 

LANGILEAK ZB Langileak ✓ 
 

 X   17 Langileei hizkuntza irizpideak 
gogoraraztea  

HERRITARR
EKIKO 

HARREMA-
NAK 

Langileak Langileak ✓ 
 

 X   18 Esparru formalera begira, hizkuntza 
irizpideen zabalkundea. 

BARNE 
HARREMA-

NAK 
HBZN eta ZB Langileak ✓  

 X   19 Itzulpen irizpideak ezarrita daudela 
komunikatzea eta horren berri ematea  

SORTZE-
HIZKUNTZA 

HBZN eta ZB Langileak ✓  

 X   20 
Zuzentzeko zerbitzuari pisu 
handiagoa eman eta horren berri 
eman, sortze hizkuntza indartzeko  

SORTZE-
HIZKUNTZA 

HBZN Langileak ✓  

  X X 21 

Euskarazko administrazio atalak izateko 
baldintzak dituzten zerbitzuak 
identifikatzea eta, hala dituztenekin, 
prozesuak abiatzea euskarazko 
administrazio atal bihur daitezen.  

KUDEAKETA HBZN Erakundea ✓ 
 

   X 22 

Euskarazko administrazio atalen lanketa. 
Izendapen horien zabalkundea, langileen 
artean euskaraz lan egiteko aukerek eragin 
biderkatzailea izan dezaten. 

LANGILEAK 
HBZN eta 

arduradunak 

Euskarazko 
administrazio 

ataletako 
langileak 

✓ 
 



Kudeaketa Planaren egikaritze-fasea antolatzeko ekintza-blokeak 

2 Euskaraz egin daitekeena identifikatu, eta euskaraz egiteko urratsak adostu eta egin 

 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZI-
OA JASO, 

HOBEKUN-
TZA 

AUKERAK 
AZTERTU ETA  

ADOSTU 

INPLEMEN
-TAZIOA 

ETA 
JARRAIPE-

NA 

Zk. Deskribapena 
KEMEN 

arloa 

Eragileak Epeak 

Arduradunak Hartzaileak 
2024 
2025 

2026
2027 

     x  23 
Urratsak egitea arduradun tekniko eta 
politikoek jasoko dituzten dokumentu 
eta komunikazioak euskaraz egoteko 

SORTZE-
HIZKUNTZA 

    ✓ 
  

    x x  24 

Egiten diren bileretan zein hizkuntza 
erabiltzen den identifikatzea. 
Lidergoarekin lotuta, barne 
harremanak euskaraz izatera bultzatu.  

BARNE 
HARREMA-

NAK 

ZB eta 
teknikariak Langileak ✓   

     x  25 

Barrura begirako komunikazioa 
(informala izan daitekeena) euskaraz 
egiteko konpromisoa hartzea. 
Zabalkundea egin, komunikazioa eta 
tresnak  

SORTZE-
HIZKUNTZA 

ZB eta 
langileak Langileak ✓   

  x   26 

Departamentuan garatzen diren 
proiektuak eta prozedurak zerrendatu 
eta euskaraz zein egin daitekeen 
aztertu.  

KUDEAKETA ZB Erakundea ✓  

   x  27 
Proiektu pilotuak diseinatzea eta 
gauzatzea. Zehaztu beharko litzateke 
zein proiektu pilotu.  

LIDERGOA Talde eragilea 
Departamen-

tua ✓  

   x  28 
Ereduak sortu eta denboran zehar 
sortzen diren dokumentuak (eredu izan 
daitezkeenak) euskaratu.  

SORTZE-
HIZKUNTZA 

Langileak 
Langileak eta 

herritarrak ✓  

   x  29 

Trebatze iraunkorra: pilulak  
(ikastaroak baino gehiago), ulermena 
eta ekoizpenaren arteko desoreka 
gainditzen joateko  

SORTZE-
HIZKUNTZA HBZN eta ZB Langileak ✓  

   x  30 
Ulermena balioan jarri eta ulermen 
mugatua ingurukoek euskaraz sortzeko 
muga izan ez dadin, lanketa egin  

SORTZE-
HIZKUNTZA 

ZB eta 
Zuzendariak Langileak ✓  

   x 31 

Departamentuak dituen aplikazio ez 
korporatiboak (sektorialak) prestatzea, 
aplikazioak soilik euskaraz erabili ahal 
izateko aukera izan dezaten  

BALIABIDE 
INFORMATIK

OAK 
Talde eragilea IZFE ✓  

   x 32 Langileentzako prestakuntza saioen 
hizkuntza jarraipena egitea  

LANGILEAK Teknikariak Langileak ✓  

 

 

 

 

 

 



Kudeaketa Planaren egikaritze-fasea antolatzeko ekintza-blokeak 

3 Kontratuak eta dirulaguntzak 

 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIO
A JASO, 

HOBEKUNTZ
A AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena KEMEN 
arloa 

Eragileak Epeak 

Arduradunak Hartzaileak 
2024 
2025 

2026
2027 

   x 33 

Kontratazio arduradunek 
kontratazioko hizkuntza klausulen 
gida lantzeko prestakuntza egin, eta 
departamentuan hura aplikatzeko 
neurriak hartu  

HIZKUNTZA 
KLAUSULAK 

ZB eta 
teknikariak 

Kontratazio 
arduradunak ✓  

   x 34 
Kontratu handien arduradunei  eta 
zerbitzu sustatzaileei  formazioa 
eman  

HIZKUNTZA 
KLAUSULAK 

HBZN, ZB, 
Kontratazio 
teknikariak 

ZB eta 
Kontratazio 
teknikariak 

✓  

   x 35 
Kontratazioari buruzko ikastaroak 
ematen badira, hizkuntza klausulen 
gaia hor txertatu  

HIZKUNTZA 
KLAUSULAK ZB 

Kontratazio 
arduradunak ✓  

  x   36 
Irizpideak ezarri eta zein kontratu eta 
dirulaguntzetako hizkuntza klausulak 
berrikusi behar diren aztertu 

HIZKUNTZA 
KLAUSULAK 

ZB eta 
teknikariak 

ZB eta 
teknikariak ✓  

    x 37 

EBA proiektuko programetan  eragin 
linguistiko handia duten  kontratuetan 
edota dirulaguntzetan hizkuntza 
klausula berrituak txertatu 

HIZKUNTZA 
KLAUSULAK 

ZB eta EBAren 
ardura duen 

teknikaria 

EBAren ardura 
duen teknikaria ✓  

  x   38 
Kontratu txikietan hizkuntza ikuspegia 
nola txerta daitekeen aztertu  

HIZKUNTZA 
KLAUSULAK 

ZB eta 
Kontratazioa 

ZB eta 
Kontratazio 
teknikariak 

✓  

  x   39 
Betetzen ez diren klausulen exekuzioa 
nola kudeatuko den aztertu 

HIZKUNTZA 
KLAUSULAK 

ZB eta 
teknikariak 

ZB eta 
teknikariak ✓  

  x x 40 

Departamentuan ematen diren 
dirulaguntza lerroetan hizkuntzaren 
ikuspegia nola txertatua dagoen aztertu 
(diagnosia) eta hobekuntzak egin.  

HIZKUNTZA 
KLAUSULAK ZB eta HBZN 

Langileak eta 
herritarrak ✓  

   x  41 

Dirulaguntza eta kontratuetako 
hizkuntza klausulen jarraipena ahalik 
eta modu automatizatuenean egiteko 
bideak zein diren aztertu  

HIZKUNTZA 
KLAUSULAK 

HBZN, ZB, 
Kontratazio 
teknikariak 

ZB eta 
Kontratazio 
teknikariak 

 ✓ 

 

 

 

 

 

 

 

 

 



Kudeaketa Planaren egikaritze-fasea antolatzeko ekintza-blokeak 

4 Herritarrak eta kanpo harremanak 

 

Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIO
A JASO, 

HOBEKUNTZ
A AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena KEMEN 
arloa 

Eragileak Epeak 

Arduradunak Hartzaileak 
2024 
2025 

2026
2027 

  x x 42 

Agerraldi instituzionalak 
identifikatzea eta hizkuntza nola 
erabiltzen den aztertzea, neurriak 
hartu behar badira hartzeko. Hizkuntza 
irizpideak bermatu. Aldi bereko 
interpretazioa bermatuta dagoen 
kasuetan euskara hutsez egiteko 
pausoak eman  

IRUDIA 
ZB eta 

teknikariak Herritarrak ✓ 

 

  x x 43 

Herritarrentzat antolatzen diren 
ekitaldietako hizkuntza zein den 
identifikatzea eta euskaraz egiteko 
pausoak egitea. 

HERRITA-
RREKIKO 
HARRE-
MANAK 

ZB eta 
teknikariak Herritarrak ✓ 

 

  x x 44 

16 urtetik beherakoei zuzendutako 
ekitaldiak antolatzen direnen ekitaldien 
identifikazioa eta horiek euskaraz 
egitea edo egiten hastea.  

HERRITA-
RREKIKO 
HARRE-
MANAK 

ZB eta 
teknikariak 

Herritarrak ✓ 
 

   x 45 

Dirulaguntzen aplikazioan, hizkuntza 
hautuaren laukitxoa jaso. Hautu hori 
aplikazioaren hasieran jarri erakusgarri 
  

HERRITA-
RREKIKO 
HARRE-
MANAK 

IZFE, ZB eta 
teknikariak 

Herritarrak ✓ 
 

   x 46 

Hizkuntza hautuaren datu base orokorra 
egin beharrean, izapide bakoitzean 
laukitxo bat jartzea izan daiteke 
irtenbidea  

HERRITA-
RREKIKO 
HARRE-
MANAK 

IZFE, ZB eta 
teknikariak 

Herritarrak ✓ 
 

   x 47 

Herritar batek euskaraz nahi duela 
aukeratuko balu, euskara "errazean" 
jasoko duela jakinarazi, herritar 
gehiagorengana iristeko  

HERRITA-
RREKIKO 
HARRE-
MANAK 

Langileak Herritarrak ✓ 
 

   x 48 
Sare sozialetako hizkuntzen 
erabileraren jarraipena egin  

IRUDIA Komunikazioa Herritarrak ✓ 
 

   x 49 
Webguneko edukiak departamentu 
bakoitzak ekoizten ditu eta hizkuntzaren 
jarraipena egin  

IRUDIA ZB eta 
teknikariak 

Herritarrak ✓ 
 

   x 50 

GFAren onuradun diren enpresa, 
elkarte… horiek logoak, sare 
sozialetan GFAri buruz egiten diren 
aipamenetan… hizkuntza edo logo, 
leloak… egoki erabili direla. Jarraipena 
egin. Bermatzea erabiltzen dutela eta 
erabilera egokia dela  

IRUDIA 
ZB eta 

teknikariak Herritarrak ✓ 

 

 

 



Ekintza-mota Ekintza 

KOORDI- 
NAZIOA ETA 

ANTO-
LAKETA 

INFOR-
MAZIOA 

EMAN 

INFORMAZIO
A JASO, 

HOBEKUNTZ
A AUKERAK 

AZTERTU ETA  
ADOSTU 

INPLEMEN
-TAZIOA 

ETA 
JARRAIPE

NA 

Zk. Deskribapena 
KEMEN 

arloa 

Eragileak Epeak 

  x x 51 

Gipuzkoako udalekiko harremanen 
mapa egitea eta, aukera dagoenean, 
haiekin defektuz euskaraz egitea. 
Gainerako herri administrazioekin 
(Jaurlaritza, aldundiak...) dituzten 
harremanetan euskaraz egin 
daitezkeenen diagnosia egin eta, 
aukerak daudenean, euskaraz egiteko 
urratsak egin  

KANPO 
HARRE-
MANAK 

Zuzendariak 
eta ZB; HBZN Langileak ✓ 

 

  x x 52 
Entitate pribatuekiko harremanen 
hizkuntz diagnosia egitea, euskaraz 
egin daitezkeenak identifikatzea    

KANPO 
HARRE-
MANAK 

Zuzendariak 
eta ZB 

Langileak ✓ 

2. Euskarazko Administrazio Atalak 
 

Aurreko sei planetan denon artean egindako lanaren ondorioz, baldintza objektiboak eta 

subjektiboak ditugu gaur egun Gipuzkoako Foru Aldundia euskarazko arnasgune soziofuntzionala 

izateko.  

Arnasgune geografikoak dira eguneroko mintzajardun arruntetan bertakoen artean euskara 

nagusitzen den guneak (auzoa, herria …). Arnasgune soziofuntzionalak, berriz, gauza bera dira, baina 

gune geografikoa izan beharrean, harreman-sare bat edo eremu bat denean nagusiki euskara 

erabiltzen duena. Gure kasuan, lan-eremua, Aldundia da. Batzuk zein besteak, arnasguneak, egoera 

gutxituan dagoen hizkuntza bat indarberritzeko ezinbesteko oinarriak direla erakutsi digu zientzia 

soziolinguistikoak. 

Gipuzkoako Foru Aldundiak, bere osotasunean, ez ditu baldintzak arnasgune izateko, baina bai bere 

baitako hainbat atal, zerbitzu edota departamentuk. Bide horretan aurrera egiteko, eta Plan 

Estrategikoan jasotako zehar politikan jasotako helburura (Aldundiaren jarduera euskaratik eta 

euskaraz izatea) hurbiltzeko, euskarazko atalak dira tresna nagusia. Hala dago jasota Gipuzkoako 

2023-2027rako Foru Aldundiaren Euskararen Erabilera Planean ere:  

Euskaraz egin daitekeena euskaraz egiteko helburuari lotuta, Aldundiko euskarazko atalak dira 

ibilbide horretan aurrera egiteko tresna nagusia. Hala ere, euskarazko atalen garapena ez da soilik 

atal horiei dagokien zeregina: euskarazko atal direnek eta ez direnek elkarlanean garatu beharreko 

estrategia da. 

Diputatuen Kontseiluak 2024ko uztailaren 30ean egindako bilkuran onetsitako Gipuzkoako Foru 

Aldundiko departamentuen eta haren foru organismo autonomoen hizkuntza irizpideei eta 

kudeaketa planei buruzko jarraibideek jasotzen duten modura: 

Administrazio atal elebidun batek euskarazko administrazio atalaren izaera hartuko du, berariazko 

aitorpen xedapenik behar izan gabe, baldin eta langileen % 85ek lanpostuko hizkuntza eskakizuna 

egiaztatua badute eta arduradun teknikoak (atalburu edo zerbitzuburu) hirugarren hizkuntza 

eskakizuna egiaztatua badu. 

Eta aipatutako irizpideetan jasota dagoen definizioari jarraituz, Euskarazko administrazio ataletan 

euskara izan behar da laneko hizkuntza nagusia, ahoz nahiz idatziz. Ezaugarri nagusi horretaz gain, 

euskarazko administrazio atalek badituzte ezaugarritzen dituzten beste hainbat berariazko jarraibide 

(ikus I. eranskina). 

Diputatu Nagusiaren Alorrak, aztertu ditu bere baitan dituen zerbitzuak eta euskarazko administrazio 

atal izendatzeko jadanik baldintza objektiboak betetzen dituztenak hauek dira: 

 

◼ IDAZKARITZA TEKNIKOA 

◼ DIPUTATU NAGUSIAREN KABINETEA 

◼ ETORKIZUNA ERAIKIZ ZERBITZUA 

◼ KOMUNIKAZIO ZUZENDARITZA 

◼ GIZA ESKUBIDEETAKO ETA KULTURA DEMOKRATIKOKO ZUZENDARITZA 

◼ HIZKUNTZA ESTRATEGIAKO ZERBITZUA 

◼ BERDINTASUN ZERBITZUA 

 

Kudeaketa Plan honen helburu nagusietako bat izango da, Lan Programan jasota dagoen modura, 

euskarazko administrazio atalak izateko baldintzak dituzten zerbitzu horiekin prozesuak abiatzea 

euskarazko administrazio atal bihur daitezen, zerbitzu bakoitzean lanketa bat eginez eta behar diren 

laguntza guztiak eskura jarriz. 

3. Talde Eragilea 

 

Diseinu-fasean Kudeaketa  Plana diseinatzeko sortutako  egituraren antzera,  inplementazio-

faserako Talde Eragilea osatuko da orain. Zuzendaritza bakoitzetik eta Idazkaritza Teknikotik  

ordezkari bana eta Arduradun politiko batek osatutako taldea izendatu behar du Diputatu Nagusiaren 

Alorrak. Hizkuntza Berdintasunerako Zuzendaritza Nagusia bidelagun izanda, Talde Eragilearen 

eginkizuna Kudeaketa Plana garatzea izango da, zeregin hauekin: 

→ Erabilera planean eta kudeaketa planean jasota dauden ekintzak gauzatzeko gidaritza, 

koordinazioa eta jarraipen teknikoa egitea.  

→ Departamentu bakoitzaren hizkuntza adierazleen zerrenda osatzea eta jarraipena egitea.  

→ Departamentu bakoitzaren egoera berezituaren ikuspegitik proposamenak egitea.  

4. Jarraipen sistema 
 

Kudeaketa Planaren adierazleak 

Alorreko Euskararen Kudeaketa Planaren gauzatze-maila eta eraginkortasuna ebaluatzeko 

adierazleak definituko dira, inplementazio-fasearen jarraipena egiteko. Talde Eragileak erabakiko du 

zein adierazle erabili eta  bi motatako adierazleekin lan egitea aurreikusten da: 

GAUZATZE-MAILAREN ADIERAZLEAK:  

Kudeaketa Planean jasotako ekintzen aurrerapen-maila neurtzeko adierazleak izango dira,  

batetik kuantitatiboak, jakiteko garatutako eta garatu gabeko jarduerak zenbat diren, eta 

bestetik kualitatiboak, jakiteko zein diren garatu gabekoen zergatiak. 

 

ERAGINKORTASUN-MAILAREN ADIERAZLEAK:  

Gauzatutako ekintzek, ezarritako helburuak lortzen zenbat lagundu duten ebaluatzeko 

adierazleak izango dira; hauek ere, izan daitezke kuantitatiboak, jakiteko adibidez zenbatek 

parte hartu duten, eta izan daitezke kualitatiboak, jakiteko zein izan diren lorpenak edota 

hobetu beharreko alderdiak.  

 
 

 

KEMEN adierazleak 

Kudeaketa Planeko ekintzen gauzatze-maila eta eraginkortasuna ebaluatzeko Diputatu 

Nagusiaren Alorreko Inplementazio Talde Eragileak erabiliko dituen adierazleez gain, Eusko 

Jaurlaritzaren KEMEN metodologiak ezartzen dituen emaitza-adierazleak ere erabiliko dira, 

bateratuak erakunde guztietarako.  Gipuzkoako Foru Aldundiaren 2023-2027 epealdirako 

Euskararen Erabilera Planaren ebaluazioa egiteko,  bi urteko tarteari dagozkion memoriak 

idatziko ditu Hizkuntza Berdintasunerako Zuzendaritza Nagusiak.  

Euskarazko Administrazio Unitateen jarraibideak2 

Berariazko jarraibideak euskarazko administrazio atalentzat. 

Euskarazko administrazio unitatearen aitorpena duten atalek puntu honetan xedatzen diren jarraibideak izango 
dituzte. 

1. HARRERA ETA INFORMAZIOA. 

(a) Euskarazko administrazio atalek informazio prozedura bat izan behar dute, bertara lanera doazen 
langile berriek nahiz bertan lanean ari direnek zehazki jakin ditzaten atalaren zerbitzu eta lan hizkuntza 
irizpideak. 

(b) Herritarren harrera egiteko ardura duten lanpostuak zehazki zein diren identifikatu behar dituzte, eta 
ziurtatu zerbitzua euskaraz era egokian ematen dutela. 

 

2. HARREMAN HIZKUNTZA. 

(a) Harremanetan diren gainerako herri administrazioei jakinarazi behar diete harreman ahozko zein 
idatziak euskaraz izan nahi dituztela. 

 

3. LANEKO HIZKUNTZA. 

(a) Euskara izango da lan hizkuntza nagusia, bai laneko eginkizun idatzietan, bai ahozkoetan. 

(b) Euskara izango da atal hauetako laneko bileren hizkuntza. Bileren akta euskaraz jasoko da, eta aktaren 
jasotzaileren batek berariaz eskatzen duenean soilik itzuliko da gaztelaniara. 

(c) Euskarazko atal batetik Foru Aldundiko beste zerbitzu batera doan dokumentazioa euskaraz sortu eta 
bidaliko da. Zerbitzu jasotzailearen ardura da bitartekoak behar bezala antolatzea agiri horiek euskaraz 
tramitatu ahal izateko, eta, behar denean, erantzuna euskaraz sortu eta bidaltzeko. 

 

4. LANEKO PRESTAKUNTZA ETA SUSTAPENA. 

(a) Atal hauetako langileek euskaraz jasoko dute laneko prestakuntza, oro har. 

(b) Atal hauetako lanpostu bat barne lehiaketaren bidez betetzeko lehiaketa deitzen denean, gutxienez 
azterketen probatako bat euskaraz egingo da. 

 

 
2   Diputatuen Kontseiluak 2024ko uztailaren 30ean egindako bilkuran onetsitako Gipuzkoako Foru Aldundiko departamentuen 

eta haren foru organismo autonomoen hizkuntza irizpideei eta kudeaketa planei buruzko jarraibideak (GAO 2018/08/03) 

5. KONTRATAZIO ADMINISTRATIBOA. 

(a) Atal hauek sustatutako kontratazio espedienteetan, kontratazio mahaiaren bilerak euskaraz izango 
dira, oro har. Hala ere, beti bermatuko da pertsona fisiko nahiz juridikoek informazioa bi hizkuntza 
ofizialetako edozeinetan jasotzeko duten eskubidea. 

(b) b) Kontratua izenpetzen denetik, esleipendunaren eta atal hauen artean sortzen diren harreman 
ahozko zein idatziak euskaraz izango dira lehentasunez. 

 

6. APLIKAZIO INFORMATIKOAK. 

(a) Euskarazko administrazio atalek solaskide elebidun bat izendatzeko eskatuko diote informatika 
zerbitzuen enpresa hornitzaileari. 

(b) Aplikazio berriak euskaraz sortuko dira hastapenetik. Besteak beste, erabiltzaile liburuak euskaraz 
egon behar dira idatzita. 

(c) Aplikazio berri guztiak prestatuta egongo dira emaitza dokumentalak euskaraz sortzeko. 

(d) Euskarazko administrazio atal hauetan, aplikazio bereziak eta orokorrak euskaraz erabiliko dira. 

 

7. NORMALIZAZIO, BERRIKUNTZA ETA INFORMAZIO TRESNAK. 

(a) Euskarazko administrazio atalek lehentasuna izango dute bai berariazko hizkuntza trebakuntzarako 
laguntza, bai Foru Aldundiaren itzulpen zerbitzuak jasotzeko garaian. 

(b) Atal hauek lehentasuna izango dute hizkuntza kudeaketa hobetzeko, ikerketa edo berrikuntza izaera 
duten proiektuak garatzeko garaian. 

(c) Foru Aldundiko Intranetean informazio kanal bat jarriko da, zein administrazio atal diren euskarazkoak 
agerian egon dadin. Era berean, Foru Aldundiko langileak identifikatzeko erabiltzen diren informazio 
euskarrietan (telefonoen zerrendak, langileen direktorioa eta abar) euskarazko ataletan ari diren 
langileak zein diren jakinaraziko da. 

 

8. PRESTAKUNTZA BEREZIA. 

(a) Euskarazko ataletako lanpostuetan ari diren langileek prestakuntza berezia jasotzeko aukera izango 
dute, hizkuntzaren kudeaketa eta ahalmentzearen arloetan. 

 

 

 

 


